
GOUVÈNÈ CUOMO ANONSE KE OTORITE PÒTYÈ ANSANM AK DELTA DAKÒ 

SOU KONPOZAN FINAL LA POU KONSTWI NOUVO AYEWOPÒ NAN LAGUARDIA 
 

Delta pral Rekonstwi Batiman Ayewopò li yo – K’ap Konekte ak Central Hall pou 
Kreye yon Nouvo Ayewopò Inifye  

 
Pwogrè Rapid: Akò a te Rive Jwenn Mwens pase 1 an aprè Yo te fin Devwale Plan 

Mayifik pou Nouvo Ayewopò a  
 
 
Gouvènè Andrew M. Cuomo te anonse jodi a ke Otorite Pòtyè nan New York ak 
Direksyon Komisè New Jersey yo te otorize pou bay 600 milyon dola nan kontribisyon 
otorite pòtyè yo pou sipòte Delta nan rekonstwiksyon konplè tout tèminal li yo ak 
enstalasyon griy li yo nan Ayewopò LaGuardia – ki se konpozan final pou yon ayewopò 
inifye, ki totalman nouvo nan vil LaGuardia a. Anndan akò sa, ansyen tèminal C ak D yo 
pral konbine ansanm pou vin yon nouvo batiman inik Delta, ki ap relye ak Centrall Hall, 
epi bay tout vwayajè LaGuardia yo aksè dirèk a chak konpayi avyasyon yo, enstalasyon 
modèn, ak transpò piblik ki elaji, sa enkli tou Tren Ayewopò a ki te planifye.  
 
Otorizasyon jounen jodi a rive mwens apre en an apre Gouvènè Cuomo ak Vis 
Prezidan Biden te fin devwale plan mayifik pou nouvo ayewopò a nan LaGuardia, epi li 
fè swit a nouvèl inovasyon mwa pase yo nan batiman ayewopò a. Envestisman 600 
milyon dola Otorite Pòtyè yo pral enfliyanse anviwon 3 milya dola finansman Delta pou 
nouvo batiman li yo. 
 
“LaGuardia se yonn nan premye vwa aksè pou antre nan New York, men depi twò 
lontan aparans antik ak delabre li te fè nou pa wè enpòtans wòl li kòm yon faktè kle nan 
ekonomi New York la ak sèvis transpò a,” Se sa Gouvènè Cuomo te deklare. 
“Ranplase tèminal ansyen sa yo se yon pa an avan enpòtan nan remaniman nou pou 
Ayewopò LaGuardia an yon ayewopò klas mondyal nan 21yèm syèk la ki valab pou 
Empire State lan. Mwen remèsye Delta pou patenarya li, epi mwen swete byenveni bay 
anpil vizitè nou yo ki pral rantre atravé nouvo tèminal li yo.”  
 
Otorizasyon an genyen ladan’l plan pou yon kontra ak Delta k’ap dire lontan, pou nouvo 
tèminal yo. Kontra sa ap rive bout nan lane 2050, ki se menm delè pou tou lè de kontra 
ayewopò Otorite Pòtyè yo ak Vil New York epi ak Central Hall. Tèm ak Kondisyon 
kontra ki fèt ak Delta yo toutjou ap finalize, epi yo pral prezante yo bay Direksyon 
Komisè Otorite Pòtyè yo pou apwouvasyon final lan.  
 



Anganjman 600 milyon dola Otorite Potyè yo gen ladan li 200 milyon dola ki pou nouvo 
batiman Delta yo, sa enkli tou konstwiksyon pou nouvo espas pou foul moun yo 
ansanm ak ranp yo; 185 milyon dola ki pou yon nouvo ti santral elektrik piti ki pou sipòte 
nesesite elektrik nouvo batiman an, plis yon ekspansyon Garaj Lès la ak pakin tanporè 
pandan konstwiksyon an; 215 milyon dola ki pou nouvo chose a ak lòt enfrakstrikti sipò 
adisyonèl ki nòmalman se responsabilite Otorite Pòtyè yo nan devlopman nouvo 
tèminal yo.  
 
Kòmansman travay konstwiksyon yo ap tann revizyon anviwònmantal ak pèmisyon 
Administrasyon Federal Avyasyon an. Travay nan faz pwojè Delta yo ta sipoze fèt an 
menm tan ak rès konstwiksyon nouvo yo nan ayewopò a. 
 
Ed Bastian, ki se CEO Delta te deklare, “Jounen jodi a make yon lòt moman fyè nan 
angajman san relach Delta pou li fè Nouyòkè yo viv eksperyans eksepsyonèl. 
Patisipasyon nou nan pwojè istorik sa vin ajoute sou plis pase 2 milya dola Delta te 
envesti nan New York pandan sèt lane ki sot pase la yo. Nou onore pou nou fè pati 
vizyon globay Gouvènè Cuomo ansanm ak Otorite Pòtyè yo pou yon Ayewopò 
LaGuardia 21yèm syèk, epi nou enpasyan pou anpil lòt etap enpòtan ki gen pou vini 
yo.” 
 
Henry Kuykendall, ki se Vis Prezidan Delta New York, te deklare, “Nan non plis 
pase 10,000 travayè New York yo ki fè pati estrikti sa nan kominote a, nou gen anpil 
fyète pou wòl Delta nan rekonstwiksyon yonn nan ayewopò nan mond lan ki pi okipe e 
ki pi selèb nan vil nou an ke nou rele lakay nou.” 
 
Steven M. Cohen, ki se Vis Direktè Otorite Pòtyè yo, te deklare: “Anviwon en an de 
sa, Gouvènè Cuomo te devwale vizyon li pou yon Ayewopò LaGuardia 21yèm syèk 
inifye. Avèk finansman anviwon 80 pousan pwojè 8 milyon dola a atravè finans prive ak 
kòb taks pasaje yo, nouvo Ayewopò LaGuardia a se yon modèl pou montre kijan sektè 
prive ansanm ak gouvènman ka travay ansanm pou realize pwojè transpò enpòtan pou 
rejyon an.” 
 
Delè pou Nouvo Ayewopò LaGuardia 
 
20 Oktòb 2014: Gouvènè Cuomo & Vis Prezidan Biden anonse plan modènizasyon ak 
renovasyon pou Ayewopò LaGuardia, JFK, Republic and Stewart 
 
27 Jen 2015: Gouvènè Cuomo, ansanm ak Vis Prezidan Biden devwale vizyon pou 
rekonsepsyon transfòmatif Ayewopò LaGuardia 
 
1 Jen 2016: Gouvènè Cuomo anonse kloti finansman pou redevlopman transfòmatif 
Ayewopò LaGuardia 
 
14 Jen 2016: Gouvènè Cuomo, ansanm ak Vis Prezidan Joe Biden, anonse inovayson 
nan Nouvo Ayewopò LaGuardia 
 

https://www.governor.ny.gov/news/governor-cuomo-announces-modernization-and-revitalization-plan-laguardia-jfk-republic-and
https://www.governor.ny.gov/news/governor-cuomo-unveils-vision-transformative-redesign-laguardia-airport
https://www.governor.ny.gov/news/governor-cuomo-announces-financial-closing-transformational-redevelopment-laguardia-airport
https://www.governor.ny.gov/news/governor-cuomo-joined-vice-president-joe-biden-announces-groundbreaking-new-laguardia-airport


Apwopo Nouvo Ayewopò LaGuardia 
 
Pwojè sa se pral premye ayewopò yo fin rekonstwi Etazini depi 20 an. Yo pral 
transfòme Ayewopò LaGuardia a an yon sèl batiman inifye ki pral gen aksè pou transpò 
ki elaji, li pral ogmante nan yon fason konsiderab espas taksi yo, ak pi bon enstalsyon 
modèn pou pasaje yo. Konsepsyon yo reflete rekòmandasyon Panèl Konseye Ayewopò 
Gouvènè a, sa enkli tou nouvo koulwa limine Central Hall la kote pasaje yo konn rive a, 
epi ki konbine pou premye fwa ansyen tèminal yo. 
 
Nan deplase nouvo ayewopò inifye a pi pre Grand Central Parkway, pwojè a pral 
ogmante wout taksi yo ak plis pase de kilomèt epi redwi reta sou wout pou rive nan 
ayewopò a. Anndan ayewopò a pral pèmèt pasaje yo itilize entwizyon yo pou yo ka 
dirije yo, epi pral fasilite deplasman efikas atravè batiman. Konsepsyon an tou pran an 
kont reyalite vwayaj nan avyon apre 11 Septanm lan, ak espas adisyonèl ki pou 
verifikasyon sekiritè yo pou ede diminye tan atant pou pasaje yo pandan y’ap pase nan 
eskanè obligatwa TSA an. 
 
Central Hall, ki deja an konstwiksyon, ta sipoze resevwa Sètifika Lò LEED poutèt 
konsepsyon dirab. Koulwa pral ranpli ak limyè natirèl nan tout etaj yo, pral genyen yon ti 
distans mache piti pou ale nan pòtay yo, ansanm ak kapasite pou vant an detay, manje 
ak bwason disponib, ak yon sal atant espasye konfòtab ki gen plis kote pou chita. 
 
Ayewopò LaGuardia vital pou touris ak ekonomi Leta New York, ki ap akeyi plis pase 28 
milyon pasaje chak ane epi sipòte 129,100 travay o total, k’ap jenere 6.4 milya nan salè 
anyèl. 

